
1. PLANEAMENTO URBANISTICO 

1.1. COORDINACIÓN CO PLANEAMENTO 

O Planeamento vixente no Concello de Tomiño é o Plan Xeral de Ordenación Municipal aprobado 

en Marzo de 2001. 

A execución da traza proxectada afecta a tres tipos de solo: Núcleo Rural (NR) , Solo Rústico de 

Protección Ordinaria (SRPO) e Solo Urbano (URBANO). 

A ocupación prevista polo proxecto establécese a traveso da liña límite de expropiación, que é a 

que define o dominio público adscrito a esta infraestrutura. Esta liña ven definida no anexo de 

expropiación . Comparando esta ocupación cos tipos de solo definidos no PXOM se chegue as 

seguintes afeccións por tipos de solo. 

PXOM SUP TOTAL (m2) 

URBANO 2.263,35 

NR 8.385,94 

RPO 27.680,88 

A maior parte da ocupación establécese sobre terreos definidos como rústicos de protección 

ordinaria dentro do PXOM, seguido dos solos con ordenanza de núcleo rural, e por último do solo 

urbano consolidado . A afección a solo urbano concéntrase en torno a glorieta nº01, e sobre todo 

na nº03, na glorieta que se define para a conexión coa Avda. República Arxentina. 

O planeamento queda adaptado coas previsións establecidas neste proxecto que ten a 

consideración de proxecto sectorial que por tanto sobreimponse sobre o planeamento 

municipal. 

A interpretación de esta sobreimposición, se establece segundo o regulado no Decreto 66/2016, 

axustando as determinacións deste Regulamento ás especificidades do proxecto. 

As aliñacións que definen o viario en solo urbano e de núcleo serán as establecidas polo dominio 

público adscrito a este vial, así delimitadas a través da poligonal de expropiación definitiva 

establecida no proxecto. A inclusión destas aliñacións nesta clase de solo urbano non modifica a 

súa clasificación, que manterase na medida de que se cumpran as condicións obxectivas 

establecidas na Lei de Solo para súa condición de urbano. 

Asemade o resto de terreos agora definidos como rústico de protección ordinaria no interior da 

liña límite de edificación deberán ser clasificados como rústico de protección de infraestruturas. 

 

1.2.  CONSIDERACIÓNS SOBRE A PROTECCIÓN AO DOMINIO.  

A estrada que se proxecta terá a consideración de estrada convencional, segundo os tipos 

establecidos no artigo 5, do Decreto 66/2016, Regulamento Xeral de Estradas de Galicia. 

En desenvolvemento do TITULO IV, de protección do dominio público do Decreto 66/2016, 

quedarán baixo dominio público todos os terreos afectos ao proxecto de trazado, e que contan 

como a obter de forma definitiva neste proxecto, definidos a través dunha poligonal de 

expropiación. 

Aplica as determinacións da zona de servidume definida no artigo 100 do Decreto 66/2016, como 

unha franxa que se sitúa entre o dominio público, e unha paralela a unha distancia de dous 

metros, medida horizontalmente e perpendicularmente  a dito dominio. Non aplicará no solo 

urbano de ordenanza directa. 

O proxecto non contempla a execución de vías de servizo por minimizar ao máximo as afeccións 

e ocupacións previstas. En xeral non se presentan problemas de accesibilidade, aínda que en 

casos concretos deberán facilitarse accesos directos dende a propia vía, que sempre se 

formalizarán á dereita, sen permitir xiros a esquerda. Os accesos na marxe do paseo peonil se 

ordenarán de forma coherente de forma que de resultar seguidos xuntaranse nun único vado 

utilizando a propia senda como vía de servizo local. 

Para o resto de casos, aplicará en todo caso o réxime de usos e autorizacións establecidos no 

Decreto 66/2016. 

